“Фарғона ёғ-мой” акциядорлик жамияти акциядорларининг
навбатдан ташқари умумий йиғилиши
БАЁНИ
Йиғилиш ўтказилган сана: 2019 йил 27 декабрь
Йиғилиш ўтказилган вақт: соат 11:00

Йиғилиш ўтказилган жой: Фарғона шаҳри, Меъмор кўчаси 9-уй.
Жамиятнинг овоз берувчи акциялари умумий сони - 3 643 308 дона
Йиғилишда рўйхатга олинган овоз берувчи акциялар сони - 3113168 дона
Умумий йиғилиш кворуми - 84,89 %
Йиғилиш раиси: Б.Фармонов – Давлат Активларини Бошқариш 






       Агентлиги ишончли вакили(2019 йил 13 






       декабрдаги 1387/03-08-сонли ишончнома).
Йиғилиш котиби: И.Гафурова
КУН  ТАРТИБИ:
1. Акциядорларнинг навбатдан ташқари умумий йиғилиши ўтказиш   
    регламентини ва саноқ комиссияси таркибини тасдиқлаш. 

2. Корпоратив бошқарув қоидаларини жорий этиш ва тасдиқлаш.

3. Жамият таъсис хужжатларига белгиланган тартибда ўзгартириш киритиш.

СЎЗГА  ЧИҚДИЛАР:
Йиғилишни Б.Фармонов очди ва навбатдан ташқари умумий йиғилишига келган акциядорларни рўйхатга олиш натижалари билан таништириш учун сўзни саноқ комиссиясининг раисига берди.

Саноқ комиссиясининг раиси йиғилишда умумий 3 113 168 та овозга эга бўлган 1212 та акциядорлардан 3113168 та овозга эга бўлган 23 та акциядорлар қатнашаётганлигини маълум қилди. Бу умумий овозлар сонининг 84,89 фоизни ташкил қилади. Йиғилишда кворум мавжуд ва йиғилиш ўтказишга ваколатли эканлиги эълон қилди.
Йиғилиш раиси йиғилишни очиқ деб эълон қилишни таклиф этди ва ушбу таклифни овозга қўйди.
“Тарафдорлар” - бир овоздан, “Қаршилар” - йўқ, “Бетарафлар” - йўқ.

Йиғилиш раиси йиғилишни ўтказиш учун Ишчи президиум сайлашни таклиф этди ва унинг сони ҳамда таркиби бўйича таклиф киритишни сўради.

“Ишчи Президиум 2 кишидан иборат бўлсин”, деган таклиф тушди ва овозга қўйилди.

“Тарафдорлар” - бир овоздан, “Қаршилар” - йўқ, “Бетарафлар” - йўқ
“Ишчи президиумига қуйидагилар сайлансин”, деган таклиф тушди:
Б.Фарманов – Давлат Активларини Бошқариш Агентлиги ишончли вакили, йиғилиш раиси.
А.Мирзаахмедов -
“Фарғона ёғ-мой” АЖ бошқарув раиси.
Йиғилиш котиби: И.Гафурова
“Тарафдорлар” - бир овоздан, “Қаршилар” - йўқ, “Бетарафлар” - йўқ

Йиғилиш раиси Б.Фарманов Кузатув кенгаши томонидан тузилган саноқ комиссиясининг сони ва таркибини эълон қилди ҳамда уни тасдиқлашни таклиф этди. Саноқ комиссияси Эргашев Икром, Махмудова Зуннура, Хакимова Розалар таркибида тузилган. Ушбу таклиф овозга қўйилди.

“Тарафдорлар” - бир овоздан, “Қаршилар” - йўқ, “Бетарафлар” - йўқ

 Йиғилиш раиси саноқ комиссиясига ишга киришиш мумкинлигини маълум қилди.
Йиғилиш раиси Кузатув кенгаши томонидан тасдиқланган кун тартибини эълон қилди ва навбатдан ташқари умумий йиғилишнинг қуйидаги регламентини таклиф қилди.
Маърузачиларга – ҳар бир масалага 10 минутгача, музокарага 5 минутгача.

Йиғилиш регламенти бир овоздан тасдиқланди. Йиғилиш раиси кузатув кенгаши томонидан тасдиқланган кун тартибини эълон қилди. Овоз бериш кун тартибининг
1-3 масалалари бўйича кўп овозли бюллетен, овоз бериш бюллетенлари акциядорларга уларни рўйхатга олиш пайтида тарқатилганлиги ва овоз бериш ҳамма масалалар муҳокама қилиб бўлинганидан сўнг амалга оширилишини таъкидлаб ўтди.
Акциядорларнинг навбатдан ташқари умумий йиғилиши кун тартибидаги масалаларни муҳокамасига ўтилди.
Кун тартибидаги биринчи масала юзасидан йиғилиш раиси Б.Фарманов сўзга чиқиб, акциядорларнинг навбатдан ташқари умумий йиғилиши ўтказиш регламентини ва саноқ комиссияси таркибини, яъни И.Эргашев, Р.Хакимова ва З.Махмудовалар номзодини тасдиқлаш учун овоз бериш таклифини айтди.
Кун тартибидаги иккинчи масала юзасидан йиғилиш раиси Б.Фарманов сўзга чиқиб, Давлат активларини бошқариш Агентлигининг 2019 йил 11 ноябрдаги 821/03-08-сонли хатига асосан “Фарғона ёғ-мой” АЖ Кузатув кенгаши 2019 йил 28 ноябр куни 5-сонли йиғилиш ўтказиб, 2019 йил 27 декабр кунига корпоратив бошқарув қоидаларини жорий қилиш ва тасдиқлаш учун акциядорларнинг навбатдан ташқари умумий йиғилиш ўтказишга қарор қабул қилганлигини тушунтириб берди.  Корпоратив бошқарув қоидаларини 2018 йил 20 апрелда акциядорлик жамиятларини самарадорлигини оиширш ва корпоратив бошқарув тизимини такомиллаштириш комиссиясининг 15-сонли йиғилиш баённомасига асосан маъқулланганлигини, бундан ташқари Давлат активларини бошқариш Агентлигининг давлат улуши 51 фоиздан ортиқ бўлган акциядорлик жамиятларида корпоратив бошқарув қоидаларини жорий қилиниши юзасидан топшириқлар берилганлигини ҳам айтиб ўтди. Йиғилиш қатнашчиларига корпоратив бошқарув қоидалари тўғрисида тушунтириш олиб бориб, бу қоидалар корпоратив бошқарув кодексига қўшимча равишда 7 та қоидадан иборат бўлиб, қоидалар ичида жами 44 та пунктдан иборатлигини бир қатор тушунтириб йиғилиш қатнашчиларини саволларига жавоб бериб борди. Йиғилиш қатнашчиларига корпоратив бошқарув қоидаларини жорий қилиш ва тасдиқлашни акциядорларнинг навбатдан ташқари умумий йиғилишига киритилганлигини айтиб ўтди ва масалага овоз беришни таклиф қилди.
Кун тартибидаги учинчи масала юзасидан йиғилиш раиси Б.Фарманов сўзга чиқиб жамиятнинг тегишли таъсис хужжатларига белгиланган тартибда ўзгартириш киритиш масаласини бир қатор тушунтириб ва асосан корхонани корпоратив кодекс бўйича тасдиқланган низомларга қўшимча равишда низом киритилишини ва тегишли таъсис хужжатларига ўзгартириш киритилиши мумкинлигини ҳам айтиб ўтди. 
Муҳокамадан сўнг “Жамият таъсис хужжатларига белгиланган тартибда ўзгартириш киритилсин”, деган таклиф овозга қўйилди.

Йиғилиш раиси Б.Фарманов акциядорлар томонидан киритилган таклифларга бюллетень орқали овоз бериш йўли билан ўз муносабатларини билдиришларини сўради. 
Овозларни ҳисоблаш учун 10 минут танаффус эълон қилинди.
Танаффусдан сўнг, йиғилиш раиси сўзни саноқ комиссияси раиси И.Эргашевга берди. И.Эргашев саноқ комиссияси мажлисининг 2-сонли баёнини ўқиб берди (илова қилинади). Жумладан:

Хақиқий деб топилган бюллетенлар сони  23 дона, яъни 3113168 та овоз.
Овоз бериш натижалари қуйидагича:
Кун тартибидаги биринчи масаласи бўйича:

“Тарафдорлар” – 100 %, “Қаршилар” - йўқ, “Бетарафлар” - йўқ.
Кун тартибидаги иккинчи масаласи бўйича:

“Тарафдорлар” – 100 %, “Қаршилар” - йўқ, “Бетарафлар” - йўқ.

Кун тартибидаги учинчи масаласи буйича:

“Тарафдорлар” – 100 %, “Қаршилар” - йўқ, “Бетарафлар” - йўқ.
“Фарғона ёғ-мой” акциядорлик жамияти акциядорларининг
навбатдан ташқари умумий йиғилиши
ҚАРОР ҚИЛАДИ:

1. Акциядорларнинг навбатдан ташқари умумий йиғилишини ўтказиш  регламенти ва саноқ комиссияси таркиби тасдиқлансин. 
2. Корпоратив бошқарув қоидаларини янги тахрири  жорий этилсин ва тасдиқлансин. 
3. Жамият таъсис хужжатларига белгиланган тартибда ўзгартириш киритилсин.
	                    Йиғилиш  раиси, 

                    Давлат Активларини 

                    Бошқариш Агентлиги 

                    ишончли вакили
	
	Б.Фарманов

	
	
	

	                    Йиғилиш котиби
	
	И.Гафурова


Баённома 06.01.2020 йил куни икки нусхада расмийлаштирилди.

